Айнагүл Тәңірбергенқызы Қаббасованың 6D010300 – Педагогика және психология мамандығы бойынша философия докторы (PhD) ғылыми дәрежесін алу үшін «Болашақ мұғалімдерді даярлауда шет тілінің метапәндік әлеуетін пайдаланудың педагогикалық шарттары» тақырыбы бойынша жазған диссертациялық жұмысына

АҢДАТПА

Зерттеудің өзектілігі
Жаһандану және интернационалдандыру процестері адамның бойында білімнің белсенді субъектісі болуға, өркениеттің инновациялық идеялары мен жетістіктерін білдірушілермен өзара әрекеттесуге, ағылшын тілін халықаралық қарым-қатынас тілі ретінде пайдалануға мүмкіндік беретін осындай білім, білік, құзыреттіліктің дамуын болжайды. Өмір сүру жағдайларының өзгеруі, студенттердің әлемдік мәдениеттің байлығын игеру құралдарына деген қажеттіліктері педагогикалық білім беру мәселелерін, болашақ мұғалімдерді шет тілдік дайындық мәселелерін қайта қарауды қажет етеді. Шет тілін кәсіби деңгейде меңгеру болашақ мұғалімдерге үштілділік идеясын жүзеге асыруға, педагогикалық болмыс талаптарына сай болуға мүмкіндік береді.
Болашақ мұғалімдерді даярлау жүйесін дамыту үшін теориялық және практикалық негіздерді әзірлеу – педагогикалық ғылымның өзекті міндеті. Кәсіби білім беру жүйесін дамыту үздіксіз білім беру принциптерін жүзеге асыру мәселелерін зерттеушілердің еңбектерінде қарастырылды, олар: А.Е. Абылгазина, В.В. Егоров, Е. И. Бурдина, С. К. Исмагулова, А. К. Кусаинов, А. М. Новиков, Н. Э. Пфейфер. Біздің жұмысымыз үшін пән мұғалімдерін шет тілінде оқытуға дайындау бойынша О. А. Андреева, Г. К. Тлеужанова, Г. Б. Саржанова, А. К. Китибаева, Е. А. Костина, Б. Г. Жанкина, С.Т. Каргин, Б.А. Жетписбаева, Л.С. Сырымбетова, А.Е. Кубеева, П.И. Леонтьев, Г.О. Тажигулованың еңбектері маңызды зерттеулер болып табылады. 
Нысанасы шет тілін даярлау болып табылатын жүргізілген зерттеулердің, ізденістердің көптігіне қарамастан, зерттеулер әлі ҚР педагогикалық жоғары оқу орындарында шет тілдерін оқыту жағдайының түбегейлі өзгеруіне әкелген жоқ. Мектепте білім берудің жаңартылған мазмұнының идеяларын бейімдеу мәнмәтінінде жоғары мектепте шет тілдерін оқыту сапасын арттыру мәселелері әзірленбеген. Қарама-қайшылықтарға мыналарды жатқызу қажет деп санаймыз: метапәндік идеясы ЖОО-ның дайындық мазмұнында да, оны жүзеге асыру формаларында да толық көрініс бермейді. Сәйкесінше, мектеп пәндерін шет тілінде оқытуға дайындалып жатқан болашақ мұғалім өзінің болашақ педагогикалық іс-әрекетінің жетекші идеясын игермейді, метапәнге негізделуі керек өз жұмысын ұйымдастырудың тәсілдерін білмейді. Мұндай тенденциялар ЖОО білімі мен педагогикалық университет түлегінің нақты болашақ қызметі арасындағы алшақтықты күшейтеді. Мұғалімдерді даярлауға қойылатын талаптардың артуы мен педагогикалық жоғары оқу орындары түлектерінің шет тілінде оқытудың әдіснамалық, әдістемелік негіздерін меңгеруінің қанағаттанғысыз деңгейі арасындағы объективті түрде орын алған қайшылықтардың барлық күрделі кешені мұғалімдердің кәсіптік білім беру сапасын арттырудың шарттарының бірі ретінде ҚР Жоғары мектебінің теориясы мен практикасында осы мәселенің жеткіліксіз әзірленуінен тұратын проблеманы туындатты.

Анықталған осы қарама-қайшылықтар мен мәселенің өзектілігі зерттеу тақырыбын былайша таңдауға ықпал етті: «Болашақ мұғалімдерді даярлауда шет тілінің метапәндік әлеуетін пайдаланудың педагогикалық шарттары».
Зерттеу мақсаты: болашақ мұғалімдерді даярлауда шет тілінің метапәндік әлеуетін пайдалану моделінің тиімділігін теориялық негіздеу және эксперименттік тексеру.

Зерттеу нысаны: шет тілінің метапәндік әлеуеті.

Зерттеу пәні: шет тілінің метапәндік әлеуетін қолданудың педагогикалық шарттары.

Зерттеу гипотезасы: егер болашақ мұғалімдерді оқыту шет тілінің метапәндік әлеуетін пайдаланудың ұсынылған моделі негізінде жүзеге асырылатын болса, онда болашақ мұғалімдерді даярлау процесі нәтижелі болады, өйткені оқыту бағдарламасында педагогикалық жағдайлар (мазмұндық: мазмұн метапәндік тәсіл ережелері негізінде қалыптасады), (ұйымдастырушылық: педагогикалық процесті құру конструктивистік тәсіл ережелеріне негізделген), (психологиялық-педагогикалық: педагогикалық өзара іс-қимыл тұтас тәсіл ережелеріне негізделген) жүзеге асырылады.

Зерттеу міндеттері:

1. Жоғары кәсіптік білім беру жүйесінде болашақ мұғалімдерді шет тілінде даярлау мәселелерін зерделеу. 

2. «Шет тілінің метапәндік әлеуетін» пайдаланудың әдіснамалық негіздерін, ұғымының мәнін анықтау.
3. Болашақ мұғалімдерді даярлауда шет тілінің метапәндік әлеуетін қолданудың педагогикалық шарттарын негіздеу.

4. Болашақ мұғалімдерді даярлауда шет тілінің метапәндік әлеуетін пайдалану моделін жасау.

5. Болашақ мұғалімдерді даярлауда шет тілінің метапәндік әлеуетін пайдалану бағдарламасы арқылы модельді тәжірибелік-эксперименттік жолмен апробациядан өткізу.

Зерттеудің әдіснамалық және теориялық негіздері метапәндік тәсілдің ережелері мен принциптері болды: (Ю.В. Громыко, А.В. Хуторской); конструктивистік тәсіл (R. Driver, E. Glasersfeld, Y. Hong); тұтастық тәсіл (Н.М. Борытко, Н.Д. Хмель); когнитивистердің оқыту психологиясы саласындағы жаңалықтары (G. Brown, J. H. Flavell, H. Hartman). Кәсіби педагогикалық білім беру мәселелері туралы ғалымдардың еңбектері: Е.И. Бурдина, Е. Жуматаева, А.А. Кудышева, А.К. Кусаинов, С.Ж Пралиев, К.К. Жампеисова, Н.Н. Хан, Н.Э.Пфейфер, қазіргі заманғы мектеп жағдайында жұмыс істеу үшін болашақ мұғалімдерді даярлаудың ерекшеліктері туралы Л.С. Альмагамбетова, С.А. Жолдасбекова, Р.Н.Токсонбаеваның еңбектері, кәсіби шет тілдік дайындық мәселелері туралы К.Н. Булатбаеваның, Б.А. Жекибаеваның, С.С. Кунанбаеваның, А.Б. Мекежанованың, К.М. Нагымжанованың, Г.К. Тлеужанованың зерттеулері зерттеу мәселесін теориялық ашуға, түсінуге айтарлықтай үлес қосты.

Диссертациялық зерттеу үш кезеңде жүзеге асырылды. Бірінші кезең (2018-2019 ж.ж.) философтардың, педагогтардың, психологтардың зерттеу мәселелері бойынша еңбектеріне талдау жасалды, зерттеудің негіздемесі дайындалды, ғылыми аппарат құрылды, алғашқы эмпирикалық зерттеулер жүргізілді, зерттеудің диагностикалық құралдары жасалды, зерттеу бағдарламасы дайындалды. Екінші кезең (2018-2020 ж.ж.) зерттеудің негізгі ұғымдарын түсіндірудің әдіснамалық тәсілдері айқындалды, «шет тілінде білім берудің метапәндік әлеуеті» ұғымы анықталды, болашақ мұғалімдерді даярлауда шет тілінің метапәндік әлеуетін пайдаланудың педагогикалық шарттарын іске асыру моделі әзірленді. Үшінші кезең (2019-2021 ж.ж.) болашақ мұғалімдерді тәжірибелік-педагогикалық жұмыс арқылы даярлауда шет тілінің метапәндік әлеуетін пайдалану бағдарламасы апробацияланды, қалыптастырушы және бақылау эксперименттері жүргізілді.
Зерттеу әдістері: Теориялық: зерттеу мәселесі бойынша ғылыми философиялық, психологиялық-педагогикалық, әдістемелік әдебиеттерді талдау, синтездеу, жалпылау, модельдеу. Эмпирикалық: анкета жүргізу, сауалнамалар, байқау, тестілеу, эксперимент, В.И. Моросанованың «мінез-құлықтың өзін-өзі реттеу стилі» әдістемесі, А. В. Карповтың «рефлексивтіліктің айқын көрінуінің жеке өлшемін диагностикалау әдістемесі».

Зерттеу базасы: Павлодар педагогикалық университеті, Инновациялық Еуразия университеті. Жұмыстың әртүрлі кезеңдерінде зерттеуге 274 адам қатысты. Оның ішінде Павлодар педагогикалық университетінің 2-4 курсының 230 студенті, Павлодар қаласының жалпы білім беретін мектептерінің 44 ағылшын тілі оқытушысы, ИнЕУ, ППУ.
Зерттеудің ғылыми жаңалығы:
1. Қазіргі кезеңде болашақ мұғалімдерді шет тілінде даярлаудың ерекшелігі анықталды.

2. «Шет тілінің метапәндік әлеуеті» ұғымының мазмұны анықталды, оған сипаттама берілді, болашақ мұғалімдерді даярлаудағы көріністің ерекшелігі сипатталды.

3. Болашақ мұғалімдерді даярлауда шет тілінің метапәндік әлеуетін пайдаланудың педагогикалық шарттары анықталды.

4. Болашақ мұғалімдерді даярлауда шет тілінің метапәндік әлеуетін пайдалану моделі жасалды.

5. Болашақ мұғалімдерді даярлауда шет тілінің метапәндік әлеуетін пайдалану бағдарламасы әзірленіп, апробацияланды, ол үш кезеңде іске асырылуда.
Зерттеудің теориялық маңыздылығы кәсіптік педагогикалық білім берудің теориясы мен практикасы шет тілінің метапәндік әлеуетін пайдалану негізінде болашақ мұғалімдерді даярлау туралы жаңа біліммен толықтырылатындығы болып отыр. Диссертациялық жұмыста ЖОО-ның педагогикалық процесінде шет тілінің метапәндік әлеуетін пайдаланудың әдіснамалық және теориялық негіздері қарастырылып, талданды. «Шет тілінің метапәндік әлеуеті», «болашақ мұғалімдердің шет тілінің метапәндік әлеуетін пайдалануға дайындығы» ұғымдары анықталды.
Зерттеудің практикалық маңыздылығы:
- жоғары мектептің педагогикалық процесінде үш құрал әзірленді, апробацияланды және пайдаланылуда, олардың ішінде болашақ мұғалімдерді даярлау үшін «Мектеп пәндерін ағылшын тілінде оқыту: метапәндік тәсіл» оқу құралы, «Мектеп пәндерін ағылшын тілінде оқыту әдістемесі бойынша метапәндік тапсырмалар» электрондық құралы, «Болашақ мұғалімдерді даярлауда шет тілінің метапәндік әлеуетін пайдалану бойынша әдістемелік ұсынымдар» атты оқу-әдістемелік құралы;

- «Оқыту мен білім берудегі метапәндік тәсіл» модулі әзірленді және оқу процесіне енгізілді, ол «Оқыту мен білім берудегі жаңа тәсілдер» пәні курсының оқыту мазмұнына енгізілді;

- шет тілі мұғалімдері мен оқытушыларын даярлауға арналған «Шет тілін оқытудағы метапәндік тәсіл» пәнінің курсы әзірленді, апробацияланды және оқу процесіне енгізілді;

- болашақ мұғалімдер үшін «Мектеп пәндерін оқытудағы метапәндік тәсіл» пәнінің курсы әзірленді, апробацияланды және оқу процесіне енгізілді.
Қорғауға шығарылатын ережелер: 

1) шет тілдік дайындық жоғары кәсіптік білім беруді реформалау жағдайында болашақ мұғалімдерді даярлау жүйесінің ажырамас бөлігі болып табылады. Білім беру мазмұнына енгізілетін өзгерістер болашақ мұғалімдерге шет тілінің метапәндік әлеуетін пайдалануға қабілетті және дайын маман ретінде талап етеді. «Болашақ мұғалімдердің шет тілінің метапәндік әлеуетін пайдалануға дайындығы» ұғымы метапән туралы тұтас білім деңгейіне, педагогикалық қызметте әмбебаптылық, интегративтілік, рефлексия, пәнаралық принциптерді шығармашылықпен қолдануға мүмкіндік беретін реттеушілік және рефлексиялық дағдыларға ие болуды білдіреді;
2) «шет тілінің метапәндік әлеуеті» ұғымы – педагогикалық процесс субъектілерінің рефлексивті танымға қабілетін дамыту үшін оқу пәнінің (шет тілінің) қолда бар әмбебап, біріктіруші құралдарын, оның пәнаралық байланыстарын пайдалану мүмкіндігін білдіреді;

3) шет тілінің метапәндік әлеуетін пайдаланудың педагогикалық шарттары мазмұндық (мазмұны метапәндік тәсілдің ережелері негізінде қалыптастырылады), ұйымдастырушылық (педагогикалық процесті құру конструктивистік тәсіл ережелеріне негізделген) және психологиялық-педагогикалық (педагогикалық өзара іс-қимыл тұтас тәсіл ережелеріне негізделген) шарттарды қамтиды;

4) болашақ мұғалімдерді даярлауда шет тілінің метапәндік әлеуетін пайдаланудың әзірленген моделі мақсатты, әдіснамалық, мазмұндық, технологиялық, нәтижелі және бағалау компоненттерінің мазмұндық бірлігі арқылы осы даярлықты іске асыруды көздейді.

5) болашақ мұғалімдерді шет тілінің метапәндік әлеуетін пайдалану арқылы даярлаудың әзірленген және мақұлданған бағдарламасы үш кезеңнен тұрады: пропедевтикалық (1-2 курста «Шет тілі» пәні арқылы сөйлеу дағдыларының деңгейі В1-ге дейін көтеріледі), негізгі («Кәсіби-бағытталған шет тілі» пәндері және шет тіліндегі арнайы пәндер арқылы шет тілінің метапәндік әлеуетін пайдалануға дайындық қалыптасады), бағалау-түзету (дайындық деңгейі диагностикаланады және қосымша оқыту пәндері арқылы түзетіледі).
Зерттеу жұмысының нәтижелерін апробациялау және енгізу халықаралық деңгейдегі ғылыми-практикалық конференцияларда – 4 мақаланы, БҒСБК ұсынған журналдарда – 5 мақаланы, Scopus рейтингтік журналдарынан дәйексөз алу рейтингі жоғары журналда – 1 мақаланы талқылау кезінде жүзеге асырылды. 

Диссертацияның құрылымы мен көлемі. Диссертация кіріспеден, үш бөлімнен, қорытындыдан, пайдаланылған көздер тізімінен, қосымшалардан тұрады. 
